
Saksutgreiing:
Seljord kommune har mottatt oppmoding frå IMDi om busetting av 12 nye flyktningar i 2020: 

«Kvart år oppmodar IMDi aktuelle kommunar om å busette eit bestemt tal på flyktningar i 
påfølgande år, på bakgrunn av nasjonale prognosar for behovet for busetting.
Kunnskapsdepartementet har avgjort eit sett med kriterium for oppmoding om busetjing i 2020, sjå
vedlegg. IMDi har, i samråd med KS, vurdert oppmodinga til kommunane ut i frå desse kriteria.
På bakgrunn av dette, ber Integrerings- og mangfaldsdirektoratet (IMDi) om at Seljord
kommune buset 12 flyktningar i 2020.» 

Kommunestyret fatta dette vedtaket om busetting av flyktningar 20. juni 2019, sak: 34/19: 

«Seljord kommune ynskjer å vere ein kommune som tek medansvar for det nasjonale arbeidet 
med flyktningar.

Seljord kommune kan i perioden 2020 til 2023 busette 10 flyktningar årleg. Busettinga bør i 
hovudsak vere barnefamiliar. Dersom ein ikkje lykkast med busetting etter plantalet det aktuelle 
året blir plassane overført til neste år i planperioden. Vedtaket inkluderer ikkje familiesameinte. 



Side 2/2

Seljord kommune skal vurdere nye verkemiddel i arbeidet med å sikre flyktningane stabile og 
varige butilhøve. 
Seljord kommune skal sikre tilgang til inntil 10 praksisplassar fordelt på avdelingane/einingane i 
kommunen. 
Økonomiplanperioden blir justert med utgangspunkt i at avdeling for integrering og 
vaksenopplæring har behov for 7,6 årsverk i perioden 2020-2023. Utgifter ved andre 
avdelingar/einingar blir lagt til grunn i den ordinære budsjettprosessen for 2020.
Det avsetjas 500 000 kr i kvart år i åra 2020-2023 for å møte eventuelle nye behov som oppstår 
gjennom budsjettåret. Restsumar frå føregåande år bidreg til å fylle neste års buffer» 

Da det er avvik i talet på flyktningar i oppmodinga frå Imdi og vedtaket datert 20.6.19 (12/10) 
ynskjer rådmannen at kommunestyret fattar eit justert vedtak om busetting av 12 flyktningar for 
2020 i samsvar med oppmodinga ti IMDi. Fordeler og ulemper for busetting går fram av 
saksframlegget frå juni 2020, jf. vedlegg. Da det er usikkert om kommunen får ytterlegare 
busetting frå 2021/22, legg rådmannen til grunn at kommunen bør busette 12 nye flyktningar i 
2020. 

Rådmannen si tilråding:
Seljord kommune kan busetje inntil 12 nye flyktningar i 2020. Vedtaket inkluderer ikkje 
familiesameinte. 

